
Parabrahma Ashtakam

ಪರಬ್ರಹ್ಮಾಷ್ಟಕಂ

ಅಶಬ್ದರೂಪಗಂಧಂಯದಗೋತ್ರಂ ಜಾತಿವರ್ಜಿತಂ .

ಅಚಿಂತ್ಯಮದ್ವಯಂ ತತ್ತ್ವಂ ತದ್ಬ್ರಹ್ಮ ಮೇ ಸದಾ ಭಾತು ..೧..

ನ ದೇಶಕಾಲಬದ್ಧಂ ಯನ್ನ ಶೂನ್ಯಂ ನಾಪಿ ಪೂರಿತಂ .

ಅವಾಚ್ಯಂ ವಿಮಲಂ ಜ್ಯೋತಿಸ್ತದ್ಬ್ರಹ್ಮ ಮೇ ಸದಾ ಭಾತು ..೨..

ನ ಬಂಧೋ ನಾಪಿಮೋಕ್ಷೋಽಸ್ತಿ ನ ಕರ್ತಾ ನಾಪಿ ಭೋಕ್ತೃ ಚ .

ಅನಾದ್ಯವ್ಯಕ್ತಮೇಕಂ ತತ್ ತದ್ಬ್ರಹ್ಮ ಮೇ ಸದಾ ಭಾತು ..೩..

ಯಸ್ಮಿನ್ ವಿಲೀಯತೇ ವಿಶ್ವಂ ತೈಲಂ ವಹ್ನೌ ಯಥಾ ಸ್ಫುಟಂ .

ಜಗನ್ಮಾತೃಪರಂ ಬೀಜಂ ತದ್ಬ್ರಹ್ಮ ಮೇ ಸದಾ ಭಾತು ..೪..

ಸಹಸ್ರವಕ್ತ್ರೈರಪ್ರಾಪ್ಯಂ ಸುರಸಿದ್ಧೈರಗೋಚರಂ .

ಅತರ್ಕ್ಯಂ ಸ್ವಾತ್ಮಸಂವೈದ್ಯಂ ತದ್ಬ್ರಹ್ಮ ಮೇ ಸದಾ ಭಾತು ..೫..

ನ ವೇದೈರ್ನ ಚ ಶಾಸ್ತ್ರೈಶ್ಚ ನ ಸಾಂಖ್ಯೇನ ನಯೋಗತಃ .
ಸ್ವತಃಸಿದ್ಧಂ ಮಹಾಸೂಕ್ಷ್ಮಂ ತದ್ಬ್ರಹ್ಮ ಮೇ ಸದಾ ಭಾತು ..೬..

ಕಾಷ್ಠೇ ವಹ್ನಿರ್ಯಥಾ ಗುಪ್ತೋ ದೀಪೇ ದೀಪ್ತಿರ್ಯಥಾ ಸ್ಥಿತಾ .

ತಥಾ ಸರ್ವಗತಂ ಶಾಂತಂ ತದ್ಬ್ರಹ್ಮ ಮೇ ಸದಾ ಭಾತು ..೭..

ನ ಸೂರ್ಯಚಂದ್ರತಾರಾಣಾಂ ಪ್ರಕಾಶೋ ಯತ್ರ ವಿದ್ಯತೇ .

ಸ್ವಯಂಜ್ಯೋತಿಃ ಪರಂ ಧಾಮ ತದ್ಬ್ರಹ್ಮ ಮೇ ಸದಾ ಭಾತು ..೮..

ಇತಿ ಪರಬ್ರಹ್ಮಾಷ್ಟಕಂ ಸಂಪೂರ್ಣಂ .

